
Piujuartitsinermi sunniutit negativiusut pingaarnerpaat pillugit nalunaarut  

 

Una piujuartitsinermi pissutsini sunniutit negativiusut pingaarnerpaat eqqarsaatigalugit aningaaserivimmit nalunaarutaavoq. 

Nalunaarut saqqummiunneqarpoq, aningaaseriviup puljenik aaqqiissutinik] neqerooruteqarneranut atatillugu 

piujuartitsinermi pissutsini sunniutit negativiusut pingaarnerpaat eqqarsaatigalugit.  

Aningaaserivimmi maannakkut nalilerparput, CO2-mik aniatitsineq silap pissusianut negativiusumik sunniuteqartoq 

annerpaajusoq. Aningaaseriviup aningaasaliinermik nioqqutaani arlalinni suliffeqarfiit CO2-mik aniatitsinerisa 

annikillisarnissaat taamaattumik ukkatarineqarpoq.  

Aningaaserivik 2022-mi CO2-mik aniatitsineq pillugu immikkut ukkatarinnippoq. 2022-mi ukiumoortumik nalunaarutitsinnik 

saqqummiussinermut atatillugu aningaasaliinermik nioqqutitsinni CO2-mik aniatitsinermik annikillisaanissaq pillugu 

iliuusissatut pilersaarummik saqqummiussivugut. Naatsorsuinermi aningaaseriviup aningaasaliinerinit CO2-mik aniatitsisut 

annerpaat pillugit aningaaserivik takussutissaqarpoq.  

Aningaaseriviup aningaasaliinermi nioqqutissat arlallit agguaattarpai. Sullitagut sinnerlugit aningaasaliinermi aalajangiinitta 

annertunerpaartaat aningaasaliinermik suliassaqarfimmi suleqatitsinnit, pingaartumik aningaasaliinermi peqatigiiffinnit 

nioqqutinik pilersinneqartarput. Suleqatigisagut taakku piujuartitsinermi aarlerinaatit pillugit ilanngussinermut politikkitsinnit 

aallaaveqartumik toqqarneqarput. Tamanna isumaqarpoq, aningaaseriviup sulinermini ingerlatsisut piujuartitsinermi 

pissutsini sunniutit negativiusut pingaarnerpaat eqqarsaatiginninnerat, aningaasaliinermi aningaasaatinik katiterinermi 

kiisalu aningaasaliinermi aaqqiissutinut] atatillugu sullitagut sinnerlugit aningaasaliinermi aalajangiinitsinni tunngavigingigut.  

”Piujuartitsinermi aarlerinaatit pillugit ilanngussinermut politik”-itsinni nassuiarneqartutut, aningaasaliinermik 

suliassaqarfimmi suleqatigut nioqqutinillu pisiortorfigut, ass. aningaasaliinermi peqatigiiffiit, tunngavigisat amerlasuut 

akornanni ilaatigut sullitatta aningaasaataat akisussaassuseqartumik piujuartitsinermullu sunniuteqartumik 

tunnagveqartumik toqqarneqartarput. Immikkoortut ukkatarisat ilaatigut ilagaat, suleqatigisap piginnittuuneq aqqutigalugu 

ingerlatseqatigiiffinni aningaasaliiffigineqartuni ineriartornermik siunissarlu ungasinnerusoq eqqarsaatigalugu 

naleqalersitsinermik tapersersuinissaat.  

Suleqatigisatut toqqarneqartut tamarmik annertunerusumik annikinnerusumilluunniit akisussaassuseqartumik, niuernermi 

ileqqumik pissutsinik malittarisassanik kiisalu nunani tamalaani due diligence aamma nalunaarusiortarneq pillugit 

malittarisassanik akuerisaasunik malinninnissamut ilanngussimapput.  

 


